
 

GSTANZL-SINGEN GEGEN 

PATRIARCHALE KI 

Text: Dominika Meindl & Martina Mara 
 
 
SO FAUNGTS AU 

Menscha, steht’s zaum im Kroas 
I sog eich wos i woaß 
In da KI 
Gibt’s vü z‘weng Diversity 
 
Es gibt an riesn Hype 
Um d'KI song olle Leit 
Doch a blede Frog bleibt 
Wer den Code dafia schreibt 
 
Gaunz om steng‘ die KI-Dudes 
Eng wia da Kukaruz 
Jo do miassn d’Mescha 
Drei wia de Mähdrescha  
 
Des Gendern is a Plog 
Schreibst du in deim blen Blog 
Schreib weida dein Schmoan 
I muass ins AEC foan 
 
 
EH GUAD GMANT 

Die KI-Konferenz ruaft au 
„Jo wir brauchadn hoid a Frau“ 
Der Termin haut bei mir ned hi  
Bauns mi noch ois KI 
 
Ah dei Freindin is a App 
Du bist a scheena Depp 
Wei dei AI Girlfriend 
Führt in Darwin’s Dead End  
 
Du manst i bin dei Maus 
Mit KI kenn i mi ned aus 
Wia du dei Neural Net trainst 
Daungscheh, dass‘d ma’s mansplainst 
 
 
STEREOTYPISCH! 

An Salot in da Stod 
Und am Laund a guats Bradl 
Die KI fia de Buam, 
Und Beauty fia de Madl 
 
Alexa und Siri 
Di bringan di viri 
So saunft und genau 
Des kinnat ka Mau! 
 
Auweh mei Fuaß 
Waun i taunzn geh muaß 
Doch waun i programmiern geh 
Tuat ma ka Fuaß ned weh!  
 
 

 
NEICHES GOID? 

Frog i ChatGPT 
Duat putzen oiweil a „sie“ 
Da IT-ler is a „er”  
Jo wo kummt des woi her? 
 
Jo die Daten, so vü Daten,  
Davo lernt die KI hoid  
An jeden Bledsinn, der drinsteckt,  
Doch ihr sogts: „Des neiche Goid!“  
 
Wo du nu laung drauf woatst:  
Google Image a Frau ois Oazt 
Doch die Daten san kraung 
Pfiat God und scheen Daung 
 
 
MENSCHA, GEHT’S KI! 

Menscha, des sog i eich 
Geht’s in KI-Bereich 
Ned nur fürs Göd 
Wos erreichn für’d Wöd! 
 
Doch in da KI 
Gibt’s für di ah vü Marie 
Sodass dei fescha Mau 
Ob jetzt dahoambleibn kau  
 
Dei Bua is sicherlich 
Hochbegobt innerlich 
Sog’s deim Diandl aa 
Und moch’s ihr ned schwaa  
 
 
LOB DER VIELFÄLTIGKEIT 

MINT is nur wos für Bros?  
Schluss jetzt mit de Dick Shows 
Gelobt und benedeit 
Sei die Vielfältigkeit 
 
Sechzg, siebzg, ochzg, neunzig Joa 
Moch da nix Foisches voa 
Du bist ned z’oid 
weils s’is Lerna auszoid 
 
Lossds eich ned aussisperrn 
KI muass olle ghean  
Da Code is binär 
Owa d’Leit ned so sehr  
 
Menscha und olle Leit 
Wia song es is so weit 
S‘Matriarchat  
Kummt fruah oda spat 

